ՀԻՄՆԱՎՈՐՈՒՄ

««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԵՎ ՆՎԻՐԱՏՎՈՒԹՅՈՒՆ ՀԱՆՁՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ
 
1. Ընթացիկ իրավիճակը, իրավական ակտի ընդունման անհրաժեշտությունը 
2024թ. մայիսի 2-ին ՀՀ կառավարությունն ընդունել է «Հայաստանի Հանրապետության քննչական կոմիտեի փորձաքրեագիտական կենտրոն» պետական ոչ առևտրային կազմակերպություն (այսուհետ՝ նաև Կազմակերպություն) ստեղծելու մասին N 650-Ն որոշումը և հաստատել Կազմակերպության կանոնադրությունը: Վերոնշյալ որոշման 2-րդ կետի 2-րդ ենթակետի «բ» պարբերության համաձայն՝ Կազմակերպության գործունեության նպատակներից է նաև փորձաքննությունների, գիտահետազոտական, գիտատեխնիկական, գիտամեթոդական այլ աշխատանքների կազմակերպումը և կատարումը: Նշված որոշման 7-րդ կետի համաձայն՝ Կազմակերպության կառավարումն իրականացնող լիազորված պետական մարմին է ճանաչվել ՀՀ քննչական կոմիտեն: 
«1180. ՀՀ քննչական ծառայություններ» ծախսային ծրագրի «11004. Փորձագիտական ծառայությունների տրամադրում» միջոցառման իրականացումը կազմակերպելու նպատակով ՀՀ քննչական կոմիտեի և Կազմակերպության միջև 23.01.2025թ-ին կնքվել է «Փորձաքննությունների կատարման ծառայությունների մատուցման» N ԳՉԾ-ՓՔԿ-2025 պայմանագիրը (տարածվում է 01.01.2025 թվականից ծագած հարաբերությունների վրա), որի ընդհանուր գինը կազմել է 721,775,900 ՀՀ դրամ, որից 705,035,900 ՀՀ դրամ՝ փորձաքննությունների ծառայությունների ձեռքբերման համար և 16,740,000 ՀՀ դրամ՝ քրեագիտական աջակցության ցուցաբերման համար, իսկ կատարման վերջնաժամկետը սահմանվել է 30.12.2025թ-ը: 
	03.01.2025-31.01.2025թթ ժամանակահատվածում N ԳՉԾ-ՓՔԿ-2025 պայմանագրի շրջանակներում մատուցվել է 196,659,000 ՀՀ դրամի փորձաքննությունների կատարման, ծառայություններ, հետազոտվել է 3,430 օբյեկտ, տրվել է 944 փորձագիտական եզրակացություն:
01.02.2025-29.02.2025թթ ժամանակահատվածում N ԳՉԾ-ՓՔԿ-2025 պայմանագրի շրջանակներում մատուցվել է 221,112,000 ՀՀ դրամի փորձաքննությունների կատարման ծառայություններ, հետազոտվել է 3,769 օբյեկտ, տրվել է 1028 փորձագիտական եզրակացություն:
01.03.2025-31.03.2025թթ ժամանակահատվածում N ԳՉԾ-ՓՔԿ-2025 պայմանագրի շրջանակներում մատուցվել է 250,128,000 ՀՀ դրամի փորձաքննությունների կատարման ծառայություններ, հետազոտվել է 4,280 օբյեկտ, տրվել է 1250 փորձագիտական եզրակացություն:
01.04.2025-15.04.2025թթ ժամանակահատվածում N ԳՉԾ-ՓՔԿ-2025 պայմանագրի շրջանակներում մատուցվել է 37,134,000 ՀՀ դրամի փորձաքննությունների կատարման ծառայություններ, հետազոտվել է 605 օբյեկտ, տրվել է 153 փորձագիտական եզրակացություն:
2025 թվականի առաջին 3.5 ամիսներին մատուցվել է 705,033,000 ՀՀ դրամի փորձաքննությունների կատարման ծառայություններ, որը կազմում է N ԳՉԾ-ՓՔԿ-2025 պայմանագրի ընդհանուր գնի 99.99 տոկոսը (փորձաքննությունների մասով, մնացորդը կազմել է 2,900 ՀՀ դրամ):
 ««Հայաստանի Հանրապետության 2025 թվականի պետական բյուջեի մասին» օրենքում վերաբաշխում, փոփոխություն, Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ կատարելու և Հայաստանի Հանրապետության քննչական կոմիտեին գումար հատկացնելու մասին» 2025 թվականի հուլիսի 03-ի N 896-Ն որոշմամբ ՀՀ քննչական կոմիտեին հատկացվել է լրացուցիչ 402,804,000 ՀՀ դրամ, որի շրջանակներում Կազմակերպության կողմից մատուցվել է 371,916,000 ՀՀ դրամի փորձաքննությունների կատարման ծառայություններ, հետազոտվել է 6,381 օբյեկտ, տրվել է 1,763 փորձագիտական եզրակացություն:
Ընդհանուր առմամբ 03.01.2025-30.06.2025 թվականներն ընկած ժամանակահատվածում Կազմակերպության կողմից հետազոտվել է 18,465 օբյեկտ, տրվել է 5,138 փորձագիտական եզրակացություն:
Հիմք ընդունելով Կազմակերպության կողմից 2025 թվականի առաջին վեց ամիսների ընթացքում Հայաստանի Հանրապետության քննչական կոմիտեին մատուցված փորձաքննության ծառայությունների կատարողականը՝ միջին ամսական կատարողականը կազմում է՝ հետազոտված օբյեկտ 3,079 հատ, տրված փորձագիտական եզրակացություն 856 հատ, արժեքը՝  շուրջ 179,491,500 ՀՀ դրամի:
2025 թվականի առաջիկա երկու ամիսներին Կազմակերպության բնականոն գործունեությունն ապահովելու, փորձաքննությունների կատարման ծառայություններ մատուցելու համար անհրաժեշտ կլինի շուրջ 358,983,000 (179,491,500 x 2 ամիս) ՀՀ դրամի լրացուցիչ ֆինանսական միջոցներ՝ մոտ 6158 օբյեկտի հետազոտության համար:
Միաժամանակ, ֆինանսատնտեսական նախարարական կոմիտեի 27.06.2025թ. N ԿԱ/195-2025թ. արձանագրության 1-ին կետի 2-րդ ենթակետի համաձայն ՀՀ կառավարության 03.07.2025թ․ թիվ 896-Ն որոշմամբ հատկացված և ներկայացված որոշման նախագծով նախատեսված գումարները Կազմակերպության կողմից չեն  ծախսվելու և ենթակա են վերադարձման  ՀՀ պետական բյուջե:
Վերոգրյալով պայմանավորված, ՀՀ կառավարության որոշման նախագծով նախատեսվում է, որ 520,533․6 հազ․ դրամը նվիրատվության կարգով ենթակա է փոխանցման Հայաստանի Հանրապետության կառավարություն /հատկացված գումարից նվազեցվել են ԱԱՀ /16.67%` 126,989.9 հազ․ դրամ/ և շահութահարկի /(761,787.0 – 126,989.9) *18%`  114,263.5 հազ․ դրամ/ գծով վճարման ենթակա գումարները/։

2. Առաջարկվող կարգավորման բնույթը.
Առաջարկվող նախագծով նախատեսվում է ՀՀ կառավարության պահուստային ֆոնդից Կոմիտեին հատկացնել 358,983,000 ՀՀ դրամ գումար՝ Կազմակերպության բնականոն գործունեությունը, փորձաքննությունների կատարման ծառայությունների մատուցումն ապահովելու համար:

3. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է ՀՀ քննչական կոմիտեի կողմից:
[bookmark: _GoBack]4. Ակնկալվող արդյունքը.
Նախագծի ընդունմամբ կապահովվի Կազմակերպության փորձաքննությունների կատարման ծառայությունների պատշաճ մատուցումը, որը կնպաստի քրեական վարույթներով նախաքննության ժամկետների կրճատմանը և ողջամիտ ժամկետներում քննության ավարտին: 

5. Լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին.
Նախագծի ընդունման կապակցությամբ պետական բյուջեի եկամուտներում և ծախսերում փոփոխություններ չեն նախատեսվում:

6. Նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին. 
Նախագծի ընդունմամբ այլ իրավական ակտերում փոփոխություններ կատարելու անհրաժեշտություն առկա չէ:  

7. Կապը ռազմավարական փաստաթղթերի հետ. 
Նախագծի ընդունումը բխում է ՀՀ կառավարության 2022 թվականի հուլիսի 21-ի թիվ 1133-Լ որոշմամբ հաստատված Հայաստանի Հանրապետության դատական և իրավական բարեփոխումների 2022-2026 թվականների ռազմավարությունից բխող գործողությունների ծրագրի «Ռազմավարական այլ ուղղություններ» 12-րդ բաժնի «Ուղղակի արդյունքներ» ենթաբաժնի 5.2-րդ կետից, որի համաձայն դատական փորձաքննությունների 100 տոկոսը պետք է կատարվի դրանց կատարման համար սահմանված ողջամիտ ժամկետների որոշման չափանիշների հաշվառմամբ: 
 
